
. GALESIYA =
Pol Galesiya Biynimb Kuyip Minj
" Tikak _
Minim Nind Ninep
Pol Galesiya biynimb kuyip minj tikak ak, nind
am Jiwda gok sek, Jiwda mer gok sek kuyip Jiysis
minim tep ak afngfiak. Kisen Jiwda biynimb
kun okok gunap angyak, “Nimb Jiwda mer gok
Mosis angek, chin Jiwda biynimb kilrimey gipun
rek kunep gem, Gor nimbip diniygamb angyak.”
Minim yesek angyak kun ak Pol nifjek tep ma gak.
Kiyk Jiysis Krays chinup di Nop yip jimfiiy ayip
minim ak kirgiy, apyap pikningiy rek ayek niniy,
kuyip minj kun biy tikak.
Minim Ar Keykey Mindip Rek:
Minim nind angak ak mindip, chapta 1:1-10.
Gor nep angek Pol bi Jiysis minim tep dand
amemb worng gak minim ak mindip, chapta

1:11-2:21.
Gor biynimb gok kuyip simb ninimb rek dip;

nup tap bap gey kuyip dinimuy rek ma ayip
minim ak mindip, chapta 3:1-4:31.

Krays chinup kalambis rek mindonuk tungasik
dak minim ak sek, Gor Kawnan gos fiinimur)
ar ak nep giying, penpen direp gep minim ak
sek mindip, chapta 5:1-6:10.

Minim agg jiwning angak minim ak mindip,
chapta6:11-18.

1 Yand Pol, bi Jiysis minim dand amemb ak

mindpiyn. Pen wong gipiyn kun ak, biynimb
gunap angey akar, gos yand key niniy ma gipiyn;
Jiysis Krays sek, Nop nup gek tikjakak ak sek kiyk
apiyminay nep anger gipiyn.

2 Chin mam ay Krays ker mindpun akniy, nim-
bip mam ay Krays ker Galesiya propens mindpim
gok, “Nimb mindpim?” aspun.

3 Bapiy yomb chin apiyminay ak nimbip simb
niniy kond minder, mindrep ginimimb. 4 Tap siy
tap timey gach ak, chinup pisnep timey ginimur
rek ayek, Nop Ninuk nup ginimuy angak rek,
chinup di Nop yip jimfiining kumek mey, biynimb
tap siy tap timey giying nep mindpay gok yip,
yiwur yomb ma diniggambun. 5> Kun ak Nop nup
yimb ak, pernep dand aranjun. Tep.

Jiysis Chinup Angiy Kumak Minim Tep Ak Nep
Ninjun

6 Yand gos kunay yimb nigsipiyn. Gor chinup
simb niyiy Jiysis nup angek, chinup nen kumak
ak pen, per mindiy mer; minim tep kun ak
kirgiy, minim kisen dand wiyak bap key ninning
gispim. 7 Minim kun ak, Jiysis Krays minim tep
ak mer: yikop biynimb gunap apiy, minim yesek
ak nimbip afgey, nigning gispim. 8 Krays minim
tep nimbip apghiinuk ak, minim ninind yimb ak
angiiinuk. Pen chin key akar, enjol semb biyoy
nimb gunap apiy, minim yesek okok nimb gunap
yingong giy angningambun ak, mon key yinjap
ak amning, mey kun angningambun. 9 Minim
kun ak nimbip tip aspiyn. Bi gunap ap nim-
bip minim yesek okok nimb gunap yingong giy
angningambay ak, mon key yinjap ak amningiy.

10Yimb yip ak dand aranyar angiy ma aspiyn;
Gor nup yimb ak dand aranyarn angiy aspiyn.
Biynimb gok yip kindik giyan angiy ma aspiyn.
Yenen, yand kun giy apnip ak; bi minim yesek
angep bap rek mindiy; Krays nup wong gifiemb
bi ak ma mindembinip.

Gor Pol Nup Dek Wong Nup Ak Giyingip

11-12 Mam ay sikop. Yand nimbip ninind aspiyn.
Minim tep nimbip angnik ak, biynimb nep angey
niniy akarn, gos yand key nigniy ma angnik; Jiysis
Krays yip gos fiek, nimbip angiiinik.

13-14 Pen yand giyingipiyn ar ak, nimb ninbim.
Jiysis nup minim ak ma dly, basind sikop minim
ak diy, kilis yimb giyingipiyn. Bi Jiwda yand
yip yomb ginuk gok kuyip tawsak ay, Jiysis
nup chu)gyak biynimb gok kuyip, gi timey yimb
giyingipiyn.

15 Pen amiy yip ma tikak fiin ak, Gor Biyomb
biynimb simb niniy dip ak, yip diningayn angiy
ninak. Kisen yip tikey yomb gen, Gor yip simb
niniy dining ninayak fiin ak apek, 16 Niyand Ji-
ysis; Pol nup yomen ninrep giy, kisen blymmb
Jiwda mer gok kuyip, minim tep yip ak angiiirep
giningamb angiy, Ninuk nup yip yomek nigrep
ginik. Kun gek, Jiysis minim ak yergiy rek mindip
afngiy, biynimb gunap ma agngninnik. 17 Bi Jiysis
minim dand amemb Jerusalem mindeyak gok
kuyip, ninning ma amninik. Yikop mifimon pary-
omb Areybiya am mindiy, andkind ap mifimon
Damaskas mindyingipiyn. 18 Simiy ominal nokom
yinek, Piyta Jerusalem mindek ak ninning amiy,
nund yip fiin kunay ma mindenik; yikop fiin

onep anjip piskind ak mindenik. 19 Pen yand bi
Jiysis minim dand amemb gunap ma nignik; Piyta
yip, Jiysis numam Jemis yip kuyip nep ninnik.
20 Minim tiksipiyn kun biy, Gor nigmindip ak,
nimbip ninind yimb aspiyn.

21 Pen kisen mifimon Siyriya amiy, mifimon
Siyliysiya amiy ginik. 22 Nin kun ak, Jiwdiya biyn-
imb Krays ker mindeyak mifimon sikoy keykey
okok, yip misern) ma ninyak; 23 yikop biynimb
gunap minim y1p ak ying dand amiy, bi ]1y31s nup
minim ak angjiwiy, chinup gi timey giyingip ak,
mifiiy Jiysis minim tep ak biynimb okok kuyip
angfiirasap afngey niniy; 24 Gor nup yimb ak dand
aranyak.

2

Pol Bi Gor Minim Dand Amemb Gunap Yip
Minim Ang Jimfiyak
1-2 Pen mind dand amiy, simiy ak yin wanjrem
piskind ak ayek, Jiwda bi gunap mifimon An-
tiyok nimb apiy, biynimb Jiwda mer Jiysis minim
angfienik nup gosimb ninyak gok kuyip, yesek
angiy angyak, “Nimb chin Jiwda kumbak tikpun
rek tikiy, tap yerip yerip asikpun gok asikrep giy
mey, Gor biynimb nuk yimb mindeningambim
angyak.” Minim angyak kun ak nifen yipund ma
gek, Gor yip gos fiek, mam Banabas yip, Taytas yip
kuyip poyind Jerusalem amninuk. Amiy, biyomb
Jiysis nup nipgyak gok ylp, am wikan bap bis-
giy, kiy yerip rek angningiy angiy; kuyip angnik,
“Biynimb Jiwda mer gok kuyip Jiysis minim tep
ak angfiimbiyn; pen Jiwda kumbak tikep minim

ar ak sek, tap yerip yerip asik mosik gipay minim
ak sek kuyip ma afngfiimbiyn afngnik.” Kun aggen,
yip pen ma arngyak.

Pen yand am kuyip nignik fiin kun ak, am kiy
yip mindiy, minim angrep ma giningambun ak;
Jiwda biynimb gok ap minim yomb angey, Gor
worg gipiyn ak pisnep yowningamb angiy ninnik.

34 Bi yand Taytas, nuk Jiwda mer: bi Griyk
nimb ak pen, bi Jiwda gunap Jiysis Krays binuk
yimb rek ay, kapkap ap chin yip wilikiy angyak,
“Taytas kumbak tikiy, chin Jiwda biynimb gipun
ar ak nep ginimurn afngyak.” Kun angey, chin
minim kun ak ang amiy apiy giy, minim yand ak
niyind ayek, kumbak ma tikningamb angnuk. Pen
chin Jiysis nup chingiy mindrep gipun rek nigpey,
kuyip tep ma gek; kirgiy, chin low keykey apun
rek giyarn angiy, ap minim yesek kun ak angyak.
> Yand nimbip biynimb Jiwda mer gok gos niyiy,
Jiysis minim niyind yimb ak nep diningiy aggiy,
minim kiyk angyak ak ma nep dinuk.

6 Piyta, Jemis, bi gok rek, biyomb angningambun
ak pen; Gor ninek chin nep kuyip kun
afngningambun. Pen biyomb kun gok, biynimb
gok kuyip kun kun giy angfiinimin angiy, yip ma
angyak. Yand Jiysis minim angfiimbiyn rek nipiy
angyak, “Mey afgip ak angyak.” 7 Kiyk ninyak:
Gor Piyta nup kond mindek, bi Jiysis minim dand
amemb ak mindiy, Jiwda biynimb gok kuyip
angiiirangip rek; yip kunep kond mindek, bi
minim nup dand amemb ak mindiy, biynimb
Jiwda mer gok kuyip aggfiirapiyn. & Kun ak nipiy
mey angyak, “Gor Piyta nup kond mindaknir,

Jiwda biynimb okok kuyip aygiiirangip rek, Pol
nup kunep kond mmdaknn) am biynimb Jiwda
mer gok kuyip angfiirangip angyak.” 9 Jemis,
Piyta, Jon kuyipyakam biyomb apay ak pen;
kiykyakam nep, Gor yip wong kun ak angayek
ninyak rek; wong chin ar nokom gipun angiy,
Banabas chirup fiin piksakyak. Kun giy minim
ang ar nokom ay angnuk, “Banabas chir biynimb
Jiwda mer gok kuyip Gor minim angfiiningambur;
nimb Jiwda biynimb gok kuyip ar]gnmlmlmb
afgnuk.” 10 Pen kiyk minim nokom bap aggiy
angyak, “Am mifimon kun okok tangiy, biynimb
Jiysis nup dipay gok kuyip angenimiyr; biynimb
simbgeprek mifimon Jiwda biy mindpay gok
kuyip sakiy ma giy, kuyip maniy gunap fiiningiy
angyak.” Minim angyak kun ak, yip tep gak ar ak
nep angyak.

Pol Piyta Nup Ang Gak

11 Pen kisen mifimon Antiyok am mindonuk
nin ak, Piyta apiy, ar kun ak key gek, nup
miser) ang ginik. 12 Yenen: nuk nind biynimb
Jiwda mer namb okok m1nd1y, biynimb Jiysis nup
chingyak gok yip, tap jimiiy fiimbyingip. Pen
Jemis binuk gunap Jerusalem nimb wiyak gok
yip anggningambay, “Yenen bi kumbak ma tikpay
gok yip tap fiimbsap angningambay” angiy pirikiy,
Jiwda mer gok yip tap ma nlr]ak 13 Kun gek,
Jiwda biynimb nind jiw am mifimon kun okok
mindeyak gok, yesek gak kun ak niyiy, kunep
giyak. Pen mam Banabas kunep niyiy, kiyk giyak
ar kun ak kindik gak.

14 Pen Jiysis minim tep ak kun giy kirgeyak,
biynimb gok nipmindyakniy, Piyta nup angnik,
“Nand bi Jiwda nimb ak pen, biynimb Jiwda mer
gok rek mindyingipan. Pen mifiiy yenen key asik
ay, biynimb Jiwda mer gok, chin Jiwda kay gipun
gipun rek ginimimb afgiy aspan agngnik?”

Biynimb Jiysis Nup Gosimb Ninningambay Gok
Biynimb Sun-tep Nuk Mindeningambay

15 Chin Jiwda biynimb yipund giy gok, biynimb
yikop gok rek ma mindpun ak mey; 16 chin
ninbun: low minim ar ak gon amek, Gor niyek
biynimb suy-tep nuk gok ma mindeningambun.
Chin biynimb Jiysis Krays chinup nen kumak
angiy, nup gosimb ninbun gok nep biynimb sun-
tep nuk gok mindpun. Pen biynimb low minim
ar ak gey amningamb gok, biynimb sun-tep yand
angiy ma angningamb.

17 Pen nimb gunap angningambim, “Chin Jiwda
biynimb Krays chinup angiy kumak rek, sup-
tep mindonjun angiy,” low minim ar ak nipiy,
tap kilrimey gipay gok kirginingambun ak; Jiwda
mer gok Gor nup kirpay rek ak giningambun.
Ar kun ak Krays nep gek, timey giningambun
angningambim ak pen; ak mer. 18 Chin key Gor
minim ak timbrikpun. Krays nup diy, won ak pen
nup kirgiy, chin Jiwda biynimb low minim ak tip
kisen giying, tap kilrimey giyingipun ar ak amiy,
minim nup ak timbrikningambun. 19 Yand low
minim ak nindand amiy, mindrep ginim rek ma
ayek, ar kun ak pisnep kirgiy, Jiysis nup diy mey;
Gor yip tapiyn. 20 Gor Ninuk yip simb niniy kumak
ak nup chingiy mey; nuk kumak ak, yand yip

kumruk rek ayip. Kun ak low minim tap kilrimey
ginimimb aygyingipay gok kirgiy, nup chingiy
mey; mindyingipiyn rek ma mindpiyn: mifiiy kim
yimb mindiy, nup gosimb ninying, yip gos flimb
ar ak nep gipiyn. 21 Pen low minim ak nep nipiy,
Gor biynimb nuk mindombinup rek angep, Nop
angek Krays chinup nen ma kumbikop. Low
minim ar ak giy, Gor yip jimfiiy mindonjun rek
ma ayek, chinup simb niniy, Ninuk nup angek
apiy, chinup nen kumak. Kun ak yand minim tep
nup chinup nen kumak ak, ma kirginingayn.

3

Tap Kilrimey Giyingipay Rek Mer; Jiysis Nup
Chingiy Mey, Gor Yip Jimfliy Mindeningambun.

1 Galesiya biynimb. Nimbip sakiy ayip akary
yergip? Chin Jiysis Krays nup mon Kkiros bak
biyon) fiaggbirikyak minim tep ak, aygfiirep gon
nigbik ak pen; yergek apim, “Low minim Kkil-
rimey giyingipay rek nep giy, biynimb nuk min-
doningambun apim?” 2 Pen yand nimbip minim
nokom bap aggninsipiyn. Nimb nind yerer gem,
Gor Kawnan nuk ak nimbip yokak? Low minim
ak ninem nimbip ma yokak; minim tep nimbip
angfiinuk ak nep ninem, nimbip yokak. 3 Gor
Kawnan ak nup diy mey, biynimb sun-tep nuk
gok mindpim ak pen, mifiiy sakiy ayek, chin key
kilrimey giy, mindrep giningambun aggiy gispim.
4 Nind Krays nup dem nimbip timey geyak, nup
ma kirpik ak pen; mifiiy yenen low minim ak
angey, minim kun ak diy, nup kirgining gispim?
> Yip aggem niniyn. Low minim ar ak gem niyiy,

Gor Kawnan nuk ak yokek tap mageprek gok
gipik?

6 Gor basind Ebraham nup gak rek, chinup
kunep gip. Baybol buk ak tikiy afngyak, “Gor
giningayn afngiy angayak minim ak, Ebraham
ninind angip angiy niyek, bi suy-tep yand angip”
angyak.

7Kun ak ninim: biynimb kumbak tikiy, Jiwda
low agygip ayngip rek giy mey, Ebraham ker min-
deningambim apay gok; yesek apay. Biynimb
Gor aggip minim ak nigniy, nigind angip angiy
dipay gok, Ebraham ker mindpay. 8 Gor Ebraham
nup angak, “Nand mindpan rek, kisen biynimb
mifimon okok mangiysek tep giningamb angak.”
Minim angak kun ak, “Kisen biynimb Jiwda
mer gok, Jiysis minim tep ak ninind angip angiy
diningambay ak mey; kuyip diningayn angiy,”
angak. 9 Kun ak biynimb minim tep nup ak nipiy,
nup gosimb nigningambay gok, Ebraham Gor nup
gosimb niniy, am nuk yip mindrep gip rek ak, am
mindeningambay.

10 Pen biynimb Gor low ar ak gon, chinup biyn-
imb sun-tep aggiy diningamb apay gok, yiwur
yomb yimb diningambay. Yenen, Baybol buk ak
tikiy agpgyak, “Biynimb Gor low minim tikyak
tikyak rek marngiysek kisen ma giningambay gok,
yiwur yomb dinirygambay angyak.”

11 Pen minim bap tikiy afngyak, “Biynimb
yip gosimb ninbay gok nep mey, biynimb sup-
tep yand mindeninggambay angyak.” Kun ak
nigbun: Biynimb low minim ar ak nep nigiy gey
amningamb gok, biynimb sup-tep nuk mindey,

kuyip dinimuy rek ma ayningamb. 12 Biynimb,
“Jiysis chinup nen kumak rek, Nop chinup
diningamb agngiy” ninbay gok nep, fiin ar kuyip
apiyminay ak mindeningambay. Pen low minim
niniy gipay ak, Baybol buk tikiy angyak, “Gor low
gok marggiysek kisen giy mey, kim amnirygambay
angyak.” 13 Pen chin, Gor low minim ar ak
gi mer niyiy, apyap pikiy yiwur yomb dining
gon, Krays Nop Gor nup afngak, “Yand tip kuyip
ak diy, bi timey rek bap minden, yip mon bak
biyoy fiangbirik ayey kumiyn angiy,” kumak.
Baybol buk ak tikiy angyak, “Bi mon bak biyor
tiwningaypay gok, Gor kuyip yiwur yomb fiamb
mey; kun giy kumbay angyak.” Kun ak ninbun:
chin yiwur yomb dinirng gon, Krays tip chinup ak
diy, yiwur yomb kun ak diy kumak. 14 Pen Krays
kumak ak, biynimb Jiwda mer gok kuyip kunep
dining kumak. Gor Ebraham nup minim angay
angak, “Nand mindpan ak mey, biynimb mifimon
okok kugnaynep, kuyip tep giningamb angak.” Ar
kun ak nep, Krays Jiysis chinup nen kumek mey;
nup gosimb niniy kond mindon, Gor Kawnan nuk
ak nup yokek apiy, chinup bak ayip.

Gor Giningayn Angiy Angayak Minim Ak Sek,
Low Minim Ak Sek

15 Mam ay sikop. Yand nimbip minim bap
angiyn. Bi gunap minim afng ar nokom ay, apay
rek nep gipay. Bi bap ap timbrikiy monmon
ma giningamb. 16 Kun ak rek, Gor Ebraham
nup giningayn angiy angayak minim ak, kisen
minim bap key ma angningamb. Pen minim

angayek, Baybol buk tikyak ak, “Napan nip gok,”

angiy ma tikyak; “Napan nip ak,” angiy tikyak.”
Napan nokom angyak kun ak, Krays nup nep
angyak. 17 Pen yand aspiyn ak: Gor Ebraham
nup giningayn angiy angayak minim ak, pisnep
angay, simiy kunaynep mindiy, low minim kisen
angyak ak; yergiy minim nuk nindnimb angayak
ak kirginingamb. Nuk kun ma giningamb; minim
nind angak kun ak pisnep angak. 18 Pen basind
chin Ebraham low minim ak ninek, Gor nup dak
ma angnimimb; nup simb niniy, giningayn angiy
angayak rek dak.

19-20 Pen kun apiyn ak nimb angningambim,
“Gor Ebraham nup yikop dak kun ak; nuk yenen
Jiwda biynimb gok kuyip, low minim ak angfiak
angningambim.” Pen Gor nup giningayn angiy
angayak minim ak, angak rek mindaknir, low
minim ak kisen sesek afngak. Pen gak kun ak
angak, “Giningayn angiy angaynik rek, Ebraham
tikek tik dand amiy tikningamb Ni ak, kuyip
angyokningayn ak pen, fiin namb biy tap siy tap
timey keykey gispay rek, kuyip low minim ak
angen mey; low kun gok timbrikying, Gor minim
nup timbriksipun angiy, nigrep ginigambay
angak.”

Pen low minim ak enjol gok nep dand apiy,
Mosis nup angfieyak, Mosis nund pen biynimb
gok kuyip angfiak. Minim chinup ginifygayn angiy
angayak ak, minim yomb yimb ak mey, nuk key
apiy Ebraham nup angfiak.

Low Minim Ak Chinup Gos Timund Winjikak
21 Nimb gos bap niniy angningambim, Gor
chinup minim ar ominal angak ak; low minim

angak ak dep nep; giningayn angiy angayak
minim ak dep nep angniggambim. Pen minim
ominal kun ak keykey ma mindip. Biyn-
imb sup-tep mindeniygiy angiy low minim bap
angombikop; low ar kun ak giy kim amiy, perper
mindombinup. Pen low kun ak rek bap ma
angak. 22 Baybol buk tikyak rek nep mindip.
Chin biynimb mifimon okok mangiysek tap siy
tap timey ar ak gon gon, gach kun ak kom
kom gek, key kim amjun rek ma ayip. Pen
biynimb Jiysis Krays nup gosimb ninniggambun
gok, Gor giningayn afngiy angayak rek giy, chinup
diningamb.

23 Pen Krays ma awak fiin ak, nup gosimb
ma ninnuk ak mey, Mosis low minim angak ak,
chinup wariy rek gi kus kus gak. 24 Kun ak low
minim ak chinup gos timund winjik dand apiy,
Krays apek nup gosimb ninon, Gor ninek biynimb
minim ma mindip gok mindpun. 25 Krays chinup
angiy owak rek nup gosimb niniy mey, kilrimey
giyingipay low ar ak kirpun. 2627 Nimb nup
gosimb nipiy mey, marngiysek Gor fiapan nuk
mindiy, fiing pikiy, nup chiygiy, chech kisenimb
rek ak aypim. 28 Kun ak Jiwda kifiip ak key,
Jiwda mer kifiny ak key; biyn kifiiy ak key, bi
kifiip ak key ma mindpun; biynimb kalambis
worng gipay gok key, biynimb yikop mindpay
gok key ma mindpun; chin Krays Jiysis biynimb
nuk mindpun rek, kifiip nokom yimb mindpun.
29 Krays ker mindpun rek, Ebraham biynimb
kifii) nuk nokom mindpun ak mey; Gor chinup
Ebraham nup ginifygayn angak rek giningamb.

4

Krays Nep Gek Gor Napan Nuk Mindpun

1 Minim yand apiyn ak kun giy mindip: bi tap
kunay mindip gok kumey, tap kiyk gok, fiapan
kiyk gok kuyip angaypay. Napan kun gok tap
kunay mindip ak pen; kiyk sikoy mindey, tap
kiyk ma mindip rek ayip. 2 Pen bi fiapan kun
gok kuyip kond mindpay gok, kun kun ginimimb
angiy ang dand amiy, nop angayak fiin ak apek
nep, tap kiyk kun gok dipay. 3 Chin kunep Gor
nup chingrep ma ginuk fiin ak, kichekiy, chipday,
tap yerip yerip okok minim angyak ak nipiy,
mindrep ma giyingipun. 4 Pen Gor key ninayak
fiin ak apek, Ninuk nup yokek, Jiwda biyn bap
nup tikak. Tikek, nuk Jiwda low minim ar ak
nigmind dand amiy, > biynimb low minim dipay
gok sek di Gor yip jimfiiy ayning kumak. 6 Nimb
Hapan nuk yimb mindpim rek, Kawnan nup ak
yokek apiy, nimbip bak ayip ak mey; Gor nup
Bapiy chin apim. 7 Kun ak nimb biynimb Seytan
nup kalambis worng rek giyingipim gok, mifiiy Gor
Napan nuk mindpim ak; Gor nimbip mindrep
giyay angiy angayak rek, mindrep giningambim.

Pol Galesiya Biynimb Kuyip Gos Miker Ayak

8 Pen nind Gor nup ma chingiy, tap yesek okok
lotiw gi dand amiy, tap kun gok kirgiy, Gor nup
gosimb ninnimimb rek ma ayak. ° Pen mifiiy
Gor nup chingipim. Kun ak nimb niniy nup ma
dipik; nuk key niniy nimbip dak. Pen yenen
andkind amiy, nind giyingipim rek gining gispim?
Gispim kun ak, tip ak kosyam mindon aygiy

gispim. 10 Per fiin yomb apay ak nep niniy, takin
yomb apay ak nep niniy, pumb yombip apay ak
nep niniy, simiy yomb apay ak nep niniy g1p1m
11 Nimbip minim tep angfien ninbik ak pen; mifiiy
kirgipim rek ayek, nimbip gos kuyay niysipiyn.

12 Mam ay sikop. Yand nimbip simb niniy as-
piyn! Nind Jiwda low minim ninyingipiyn ak kir-
giy, nimb yikop mindyingipim rek mindpiyn ak;
nimb kunep low minim kun ak kirgiy, Gor nup
nokom chingnimimb. Yand nimb yip mindenik
fiin ak, yip direp yimb gipik. 13 Nimb ninbim, yip
tap gak ak mey; mifimon nimb ak mindiy, nimbip
minim tep ak agngfiinik. 14 Mindrep ma ginik
kun ak, yip yiruk niniy ma kirpik; Gor enjol bap
akan, Krays Jiysis nep angiy dipay rek yip dipik.
15-16 Yip dipik mifi ar kun ak, mifiiy dam yokpim
akay? Akayn minim nipind angnik ar ak niniy,
miluk ninbim? Am nimb yip mindenik fiin ak, yip
simb niniy, windin marngiy nimbik gok tungjiw
yip fiemb rek ayek, monmon tuygjiw fiinimimb rek
ak mindenimbik. Pen mifiiy yip yenen kirpim?

17 Bi nimbip timund winjikpay gok, yimb kiyk
ak nep dand aranying, Pol nup Kkirgiyan angiy,
nimbip per tom gipay. 18 Yand nimb yip mindiy
akay, par okok minden, bi gunap nimbip gosimb
fiiningambay ak, tep giningambay ak pen; yimb
kiyk dand aranying, nimbip tom gipay ak, tep ma
gip.

19 Pen fiapan yand gok. Nimb yip am min-
denik fiin ak, Krays nup chingiy, nuk mindip
rek mindeningiy angiy, biyn gok fiapan tikning
gey miker yimb gip rek gak ak, mifiiy yip tip

ak gisap. 20 Nimb yip mindembinip ak, minim
akay diy angnim aggiy, ninbinip ak pen; par akniy
mindpiyn rek, gos ninen tikindyowip.

Hega Yip Sera Yip Kuyip Minim Paydon Ayak

21 Pen nimb low minim nep ninjun apim gok,
low minim tikying angyak minim ak ma nigbim
rek ayip. 22 Minim kun ak tikiy angyak, “Ebraham
fii ominal tikak. Ninuk bap, biyn pifi ap biynuk
nup worg giiiyingip ak nup diy tikak; fiinuk bap,
biynuk yipund giy ak yip tikak. 23 Biyn wong
giyingip fii tikak ak, fiapan tikpay rek tikak; pen
biynuk nind ak fiapan wom mindiy, Gor Ebraham
nup fii bap tikningamban angiy minim angayak
rek, ni ak tikak.”

24-25 Pen kesim ar kun ak, minim gunap bak
okok mindip. Biyn woryg gifiemb Hega mey, low
minim rek ak; biyn Sera mey, minim giningayn
angiy angayak ak rek. Biyn Hega mifimon nuk
Areybiya nimb. Mifimon Areybiya kun ak mey,
nind Gor low minim ak, Mosis nup fiak mifimon
sikoy Saynay dum. Pen Jiwda kiyk pernep
low apay ak mey; Jerusalem mifiiy mindip ak,
mifimon Saynay dum rek ayip. Kiyk mey, Hega
fiapan nuk gok kun gim kun gim aggyakniy,
kalambis worng giyingipay rek ak gipay. 26 Pen
chin biyn Hega kind ak nimb ma mindpun. Amiy
chin mey, Jerusalem, semb biyon nimb ak. Biyn-
imb Jerusalem kun biyorn nimb gok kuyip, minim
sosim afgningiy rek ma ayip; Gor chinup minim
angayak rek giningamb angiy ninbay rek, kuyip
dip. 27 Kun ak rek, Baybol buk tikiy angyak,

“Biyn fiapan wom ak, fiapan tikek nup tep gaknir,
mifimifi yimb giningamb. Kifiip nuk ak
yomb yimb mmdenu]gambay Pen biyn
nungumiy yip tangyingip ak fiapan tikek,
kifiin yomb ma mindeningambay angyak.”

28 Mam ay sikop. Gor Ebraham nup, biyn
nand yipund giy yimb ak, fiapan bap tikningamb
angek, gos kun ak ninmindiy, fiinuk Aysek nup
tikek, kifiip yomb yimb amnak. Kun ak rek,

Gor chinup diningayn angek gos kun ak nep

nigmindon, chinup dek, mifiiy kifiip yomb yimb

ak mindpun.

29 Nin kun ak, basind Ebraham fiinuk biynimb
Napan tikpay rek tikak ak tikjakiy, numam andik
Gor Kawnan gek tikak ak nup miluk nifjak. Kun
ak rek, mifiy biynimb Jiwda low minim ninbay
gok, chinup Jiysis nup gos ninbun gok kunep
gipay.

30 Pen Baybol buk ak tikiy angyak, “Biyn wong
gifiemb amiyminay ak kuyip angyoknimin. Biyn
yipund giy diy fii tiknak ak, tap niripapiy gok, fii
bap ma diningamb angyak.”

31Kun ak mam ay sikop niyim! Chin biyn yikop
ap worg gifiyingip fiapan nuk rek ma mindpun;
Ebraham biynuk yipund giy diy fiapan tikak rek
gok mindpun.

)

Kalambis Mindonuk Krays Chinup Tungasik
Dak

INind mindrep ma giy, mind dand amiy, Krays
chinup nen kumek, nup diy mindrep gipun ak

pen; mifiiy nimbip Jiwda low minim ak tip ninyar
angiy, nembnemb gi dand amjipay ak, nigrep
ginimimb. 2 Yand Pol nimbip aspiyn: Gor biyn-
imb nuk mindenjun agngiy, Jiwda kay minim ak
diy kumbak tikningambim ak; Krays nup Kkir-
giningambim. 3 Yand nimbip tip ak angrep gining
gispiyn: kumbak tikep ar kun ak kindik gining;
Gor low minim afgyak angyak rek giningambim.
4 Nimb biynimb low minim nindon, Gor chinup
diningamb agngiy ninbim gok; Krays nup kirgiy
yap pikpim. Gos kun giy nifjbim rek, nimbip simb
niniy dinimur rek ma ayip. > Pen chin biynimb
Gor nup gosimb ninon, Kawnan nuk ak chinup
bak ayip gok, sun-tep yimb mindeniygambun
angiy, tep gaknin kond mindpun. ¢ Biynimb
Krays Jiysis nup chingipay gok, kumbak tikyak
akan ma tikyak ak, minim ma mindip. Pen
Gor nup gosimb niniy, biynimb gok kuyip simb
ninningambay ak; tep yimb.

7 Nind tangrep giyingipim; mifiiy an nimbip
kinjery tikek, minim tep ak kirgiy, minim yesek
apay ak ninning gispim? 8 Gor nimbip kinjey
tikek, minim tep ak kirpim? Nuk nep mey nimbip
suk angek, minim tep ak niniy dipik. ° Minim
yesek apay ak ma nignimimb. Tap yiys ak, sikoy
band gunap biret sek ay daggiyey, yin tanimb.
Kun ak rek nimbip giningamb ak mey, minim
kuyip ak ma dinimimb. 10 Yand ninbiyn: Krays
nup chingiy jimfiiy mindpun ak mey; minim tep
nimbip angnik ak, ma kirginingambim. Pen bi an
ap angek, gosow gosow niysipim ak, yiwur yomb
yimb diningamb.

11 Pen mam ay sikop nigim! Yip timey giying
nep mindpay ak, Jiysis minim anep angen yip kun
gipay. Pen Jiysis minim ak angiiiying, kumbak
tikep minim ak sek apnip ak; yip timey ma
gipyap. 12 Pen bi nimbip kumbak tiknimimb
angiy, kilpul apay kun gok, walak ak sek dipyap
ak tep!

13 Pen mam ay sikop. Gor nimbip diyn aggiy
pisnep dak ak mey, low minim diy kosyam
mindeyar angiy, nimbip ma dak. Pen chin low
minim sek ma apun ak niyiy, gos nimbik ak key
niniy, monmon ma ginimimb; biynimb gok kuyip
simb niniy, direp ginimimb. 14 Gor low minim
nuk ak, mangiysek di jimfiiy minim won nokom
bap angiy angak, “Nimb key wasemb aypim rek,
biynimb gunap kuyip kunep wasemb aynimimb
angak.” 15 Kun ak, nimb key ninrep ginimimb.
Kanj kayn gok gipay rek miluk yapek, penpen
giningambim ak; mangiysek yap pikningambim.

Gos Key Ninbim Ar Ak Kirgly, Gor Kawnan Ak
Gos Ninimun Rek Ginimimb
16 Kun ak nimbip apiyn: Gor Kawnan gos fiimb
ar ak nep geningambim mey, gos nimb key niniy
tap siy tap timey giyingipim ar ak kirginingambim.
17Gos ominal kun ak, bap pis bap liping dand
amningamb, bap plS bap liping dand amningamb
ak mey, ginjun agngiy ninninggambim ar ak, ginim-
imb rek ma ayningamb. 18 Pen Gor Kawnan gos
fiaknin) gon amek, low minim bap niI]iy chinup
kor ma giningamb. 19 Gos key niniy gipay ar
ak mey: biyn siy bi siy giy, monmon glrangw,
timey yimb giy, 20 tap yikop okok angnipiy, kunj

giy, koyimb pikiy, miluk nigpiy, simbwur timey
gek, yand key biyomb minden aygiy, penpen giy,
mindrep ma gipay. 21 Tap kiyk gok yand rek
mindombikop angiy; tap yesek angninying, fiing
kilis fiimbiy sakiy ay, timey yimb nep gipay. Yand
nimbip minim angnik ak, mifiiy tip ak nimbip
aspiyn. Biynimb kun ak rek gi mindpay gok, Gor
kuyip diy ma kond mindenirgamb.

22-23 Pen biynimb Gor Kawnan gos fiaknin gey
amimb gok, mifimifi yimb giy; biynimb simb
niniy; biynimb gunap kuyip timey gey, pen miluk
ma nipbay. Kapkap jimfiiy mindiy, blymmb key
okok nimb gunap yip minim sayn angiy, biynimb
sik angdiy, apay rek niniy, kal ma jiwiy, nigrep
yimb giy nokom glpay Gipay kun ak, yenen kun
gipim angiy, angningiy rek low bap ma mindip.

24 Biynimb Krays Jiysis nup chingipay gok, gos
key niniy monmon giyingipay ar ak kirpay. Mif
ar giyingipun kun ak, Krays yip kumimb angiy,
Krays gos fiimb rek nep gipay. 2> Kun ak Gor
Kawnan anep gek, biynimb nuk mindpun ak; tap
yerip yerip gining, chinup gos fiakniy nep ginjun.
26 Pen chin key yimb yomb minder angiy, yimb
chin dand aranyiyg, penpen miluk ma ninjun.

6

Penpen Direp Ginimimb
1 Mam ay sikop. Biynimb chin gunap mifi
timey ar gunap geningiy, nimb biynimb Gor nup
chingrep gipim gok, chin kunep timey ginjun rek
ayip agygiy, kuyip minim sisayn arngiy, angrep
gem, tip ak mindrep giningiy. 2 Kun ak biynimb

chin gunap miker gonimur, kuyip simb niniy
kond mindem, mindrep ginifgiy. Giningambim
kun ak, Krays bi biynimb simb ninimb ak,
angak rek giningambim. 3 Pen biynimb gunap,
biynimb yomb mindpun ak, yergiy kuyip kun
ginjun angniggambay ak, yesek afngningambay.
4 Biynimb gunap yomb akan; yand yomb rek
mindpiyn angiy gos ak ma nignimimb. Gor yip
nu]ek mindrep gipiyn akay, mindrep ma gipiyn
angiy gos ak nipnimimb. 3 Yenen: chin nokom
nokom miker keykey mindip rek niyiy, yerer giy
mindrep giningambun ak, key ninrep ginjun.

6 Pen biynimb Gor minim angfiimbay gok kuyip
sakiy ma giningiy; tap kiy mindonimur gok,
kuyip gunap bilok fiiningiy.

7 Pen Gor bi sakiy angiy, nup monmon ma
ginjun. Nup kun giningambun ak, chinup
pen kunep giningamb. 8 Chin nigbun: tap
yimningambun rek nep jakningamb; tap key gu-
nap ma jakningamb. Kun ak gos chin key ninbun
rek ginjun aggningambun ak; kinjery timey am-
ning kun aggningambun. Pen Gor Kawnan gos
fiimb rek ginjun angniggambun ak; Gor Kawnan
ak chinup gek perper mindeningambun. 9 Kun ak
yiruk gek ma kirginjun, Kilis giy gi yimiy, fiinemb
fiin ak, tep gaknin nep figningambun. 10 Pen
tap fiipemb kun ak wos ma gip fiin biy, biynimb
Gor ker mindpay gok kuyip, direp ginjun rek
ayek, direp ginjun. Pen biynimb yikop gok kunep
ginjun.

Krays Chinup Angiy Mon Kiros Bak Ak Kumak
rek, Pol Mifimifi Gak

11 Yand angen, mam bap minj biy tikip. Pen
mifiiy fiin mangiy yand key tiksipiyn ak mey,
margiy yomb yomb rek tiksipiyn.

12-13 Tiysa nimbip minim yesek kumbak tiknim-
imb apay gok, kumbak kiyk key tikpay ak pen;
tikiy Jiwda low gok marngiysek kisen ma gipay.
Kun ak kiyk kumbak tikpay ak, Jiwda gunap
Krays mon bak biyory kumak minim ak dipun rek,
miker ma finingiy angiy tikpay. Nimbip kumbak
tiknimimb apay ak, key yimb yomb diy, mifimifi
gun angiy apay. 14 Pen yand gos gunap nipiy
mifimifi ma gipiyn: Jiysis yip angiy mon kiros bak
biyorn kumek, yand yip kumnik rek ayip ak niyiy
mey; mifimifi gipiyn. Nuk yip kumnik kun ak, bi
pisnep kumemb rek ak minden, biynimb yikop
gok tap kuyip tep gip gok, yip ma gos gip. Pen
biynimb kun gok yip pen nigyey, tap yikop bap rek
ayek, bi pisnep kumemb rek ak mindpiyn.

15 Chin kumbak tiknuk akar, ma tiknuk ak,
minim ma mindip. Gor gek biynimb kisenimb
ay, biynimb nuk mindpun ak, tap yimb. 16 Nimb
biynimb kisenimb rek ay, Gor ker mindpim gok;
biynimb nuk yipund giy mindpim. Kun ak Gor
fiin ar ak mindiy, gos kunay ma ninnimimb.

17 Yand minim won nokom bap mindip ak,
nimbip angning gispiyn. Jiysis minim tep ak
afngen, yip pikpay kifiowiny gok mindip ak; yip
kisen Gor nup chingrep ma gip akar, monmon
gip angiy minim ak ma angniggiy.

18 Mam ay yand gok. Nimb Biyomb chin Krays
fiin ar ak mindem, nimbip kond mindonimuyj.
Tep.

